
FERENC SZILAGYI

(1895—1967)

La 30-an de Novembro li spekt-
is la televidon, subite ricevis
koratakon kaj la 1l-an de De-
cembro mortis en la sveda urbo
Boras pro cerba hemoragio d-ro
Ferenc Szilagyi, ¢efredaktoro de
Norda Prismo, eminenta lingvo-
pedagogo, prozverkisto, poeto kaj
publicisto, membro de la Espe-
ranto-Akademio, entute unu el la
gravaj apostoloj de Esperanto.

Ferenc Szilagyi naskigis la 1-an
de Februaro 1895 en Budapedto.
Li finis inter multaj malfaciloj
siajn lernejojn, kaj farigis jura
doktoro. Li eklaboris kiel oficisto,
sed tiu & talenta, krome tre
praktika homo dum longaj jaroj
vegetadis kiel senlaborulo en la
tiama Hungario. Tio estis tiu-
tempe la sorto ankatt de multaj
mil hungaraj intelektuloj.

Kiam en 1934 aperis la volu-
meto ,,Dekdu poetoj”, Szilagyi
en sincera poemo rememoris pri
siaj unuaj tri jardekoj, jene:

Mi min devigas al promes’:
Konfesi pri la viv’. Nu, jes:
Ne kiel grandbienulido,

Sed nur en tre modesta dom’
Naskigis mi, sen festa nom’.
Junage mi ja panon havis,

Eé truajn Suojn sur pied’,
Laudiloj fremdaj min tre ravis,
Mi songis pri velociped’,

Sed mia am’ — platona restis,
Kaj ankati poste, dum mi estis
Lernanto de la gimnazi’,

Mi Guis nur -en fantazi’.

Nun sekvis zorgoj: kie prenu
Gepatroj monon por la fil’.
Sopiris éiuj ni kun mil
Hsperoj, ke la Tago venu.

7t venis: mi al patra dom’
Fiere ris kun diplom’.

Nun skize: Mondmailit’ kaj fine,
La Paco. Mi: bankoficist’.

La bankoj ,,8paras”. Mi: viktime
Paradas sur la ,,8para list’,”
Por vagi en la mondo kriza.
Kaj — ruga strek’ en vivo griza.
Nun sekvis sango el la pulm’.
Hdzino. Par’ sub sorta fulm’.
Ne certe e¢ pri seka pano,
Laboron ne seréante plu,

Car ja domage pri la &',

Sen mono, sen esper’, sen sano,
Sen ia Sanc’ de bona nov’:
Etburgo — diras Nekrasov’.

La literaturo, unue la hungara,
poste ankati la Esperanta tamen
plenigis lian animon de gojo kaj
konsolo. Kelkajn jarojn li estis

cefsekretario de la Literatura
Societo ,,Vajda Jénos”, kunlabo-
ris al diversaj hungaraj gazetoj.

Kiel kaj kial li farigis adepto
de Esperanto, li konfesis pri tio
en la revuo Hungara Heroldo
(1930/5). Lat tio: kiam eksplodis
la unua mondmilito, Sziligvi ka-
pablis ,,senti” KEsperante. Post
dek jaroj, en 1924 ,liaj sentoj
ser¢is konvenan veston por si”’
kaj tiam li lernis Esperanton.
Nur en tiu &i, 8-paga numero de
Hungara Heroldo ni trovis rapor-
tetojn pri fervora laborado de
Szilagyi. Li farigis komitatano de
Hungarlanda Esperanto-Societo,
arangis artvesperon en la Muzik-
akademio, parolis en Jarkunsido
de UEA kaj en la Budapesta
Grupo de HES, li farigis membro
de la Lingva Komitato (nun
Akademio). Ankati sub du poeme-
toj ni legas la nomon de Szilagyi,
unu el ili estas de Petdfi, la alia
estas originalajo.

Longajn pagojn ni devus skribi,
se ni volus konigi nur la mova-
dajn, organizajn laborojn de Fe-
renc Szildgyi. Ekde 1924 — dum
jaroj ankat en la Laborista Espe-

1

ranto-Societo — li laboris multege
Li ne estis salajrata oficisto de
Esperanto, ankat la kursojn li
gvidis preskaii ¢ciam sen honorario,
por la poemoj, artikoloj, eé libroj
li ricevis nenion. Preskati miraklo
estas, kiel li povis vivteni sin
kune kun la éam komprenema
edzino Rozinjo.

La politika subpremo en la
1930-aj jaroj ¢iam pli sufokis la
hungaran popolon. La venenego
de la naziismo ¢iam pli forte
endangerigis Hungarion. En 1932
Szilagyi gvidis kursojn de Espe-
ranto en Svedlando, dum ¢&iu
jaro dudek kursojn kun ¢&.500
kursanoj, kaj faris 32 prelegojn,
¢efe pri Hungario. Jen homo, kiu
ne ricevis e¢ modestan panon en
sia patrujo, en sia tuta vivo ne
forgesis pri la hejmlando. Ne vane
skribis pri li Kalocsay (H. V.
1965/3.): ,,Efektive Norda Prismo
. . . estas ne nur norda, sed ankatl
hungara prismo, se konsideri,
kiom da loko li dedi¢as al hun-
garaj kontribuantoj kaj litera-
turo.”

La plej grava 8ajnas esti en
la kariero de Szildgyi la abundeco
kaj la varioriéa agado. La lerno-
libroj de Szilagyi estas uzataj en
multaj landoj, ankati en Sud-
Ameriko. Szilagyi restos é&am
unu el niaj eminentaj verkistoj,
poetoj, publicistoj kaj redaktoroj.
Ferenc Szildgyi estis ¢efkunlabo-
ranto de Enciklopedio de Espe-
ranto (1935), en ,,Poemaro el
Hungarlando™ 1i prezentis anto-
logieton (1929), poste kunlaboris
al ,,Hungara Antologio” (1933).
El liaj originalaj verkoj la plej
gravaj estas ,Trans la fabel-
oceano”’, liaj tri novelaroj kaj la
romano ,,Mistero Minora’. Li
estas la fondinto kaj éefredaktoro
de la revuo ,Norda Prismo”,
unu el la plej elstaraj periodajoj en
tuta historio de Esperanto.

Kiam ni adiatias de Ferenc
Szilagyi — en nomo de Hungara
Vivo kaj de éiuj liaj iamaj ami-
koj kaj kunlaborantoj, ni ripetas
pri i trafan tririmon de Lajos
Tarkony:

Tralarme sprita streo de I’ Minora
Mistero. Larga vido redaktora.

Transplantoj kun floramo jardenista.
Noveloj spicaj. Kaj la koro? Ora.

Ludoviko Kdokény



Jené CSESZKO

Hungaraj

Post agrabla vojago kvindek wunu
hungaraj esperantistoj la 28-an de
atigusto alvenis Moskvon. Inter la
Moskvaj esperantistoj, kiuj atendis
nin, estis ankat la reprezentantoj de
Uzbeka Respubliko, kamaradoj Bag
Nazarov kaj Bag Dasarov. (Nia ori-
ginala plano estis nome viziti la ITan
Uzbekistanan  Esperanto-tendaron,
sed domage pro neatenditaj naturaj
plagoj oni devis gin prokrasti.) Post
momento nin trovis ankati la repre-
zentanto de Hungara Ambasado en
Moskvo.

La oficialuloj tuj prenis nin en sian
protektadon. Helpeme direktis nin
ankat la Moskvaj esperantistoj, kiuj
bonege parolis Esperanton. Ni okupis
lokojn en du, speciale por ni destinitaj
atitobusoj kaj ni faris rondvojagon
en Moskvo.

El ni la plimulto estis la unuan fo-
jon en Moskvo. Ni admiris la panora-
mon de Moskvo de sur la Lenin-monto.
Ni vidis la universitaton Lomonosov,
la Metron, monahejojn, la imponan
Kremlon, de ekstere la Matzoleon de
Lenin. Car tiu & programo ne estis
en nia plano, mi demandis la Mosk-
vajn kamaradojn: kiom ni devas pagi
por la atitobusoj, kiuj jam tutan post-
tagmezon estis je nia dispono? La res-
pondo estis: neniom. La atitobusojn
diponigas por ni jam Uzbekistano. E¢,
se ni volas vidi la vesperan kaj noktan
Moskvon, ni povas tion fari, éar &is
nia forveturo ni povas ilin uzi. Post
krepuskigo, kiam ekvibris la lumoj
de Moskvo, ni veturadis latilonge de
la bulvardoj, stratoj, foje-foje haltis
¢e iluminitaj statuoj, domoj, kaj ni
ne povis satifi per la vidindajoj. Jam
pasis noktomezo, kiam ni atingis la
stacidomon Kazanskaja. Tie, post
kiam ni transprenis niajn valizojn,
granda honoro nin trafis. La uzbekaj
kamaradoj malfermigis por ni, hun-
garaj esperantistoj la registaran aten-
dejon. Ni povis primiri kaj gui la
rite ornamitan, luksan salonon, kie
televidilo, radio, magnetofono nin dist-
ris. Ni povis atdi per sonbendoj
¢ardason, la marSon de Rdkdezi ktp.
En tre bona humoro ni ekveturis al
TasSkento post noktomezo. La Uzbekaj
reprezentantoj kaj k-do Makovskij,
Moskva esperantisto, estis kun ni gis
la lasta momento. Kaj ni komenecis la
pli ol 3 400 kilometran vojagon, kia
datiris dum 72 horoj. La beleco de la
pejzago, foje-foje la dezerteco nin
preskau gluis al la fenestroj. Kiel ni
1om-post-iom forlasis la okecidentan
parton de la lando kaj proksimigis
al la orienta, forrestis la arbozaj, her-
bozaj plugokampoj. Maloftaj, sed

esperantistoj

Samarkand Registan

ampleksaj loglokoj. Cie grandegaj
konstruadoj, pri kiuj la turarganoj,
kiel krisignoj, jam de malproksime
nin atentigas. Sporadaj arboj, dezer-
teca pejzago, kie la dombesto estas
nur la senpretenda azeno. Poste ankati
tiuj forrestas kaj anstatatias ilin la
e¢ malpli pretendaj kameloj. Ofte
preteras nian vagonaron la karakte-
rizaj mahometanaj vilagoj, kun ape-
nati du metrojn altaj, senfenestraj,
plattegmentaj argildomoj. Cirkau ili
estas kelkaj kameloj, multaj infanoj,
sed ne e¢ unu arbo.

Sed 3angigas la bildo, kaj jen al-
proksimigas granda urbo kun multaj
fabrikoj. En &i modernaj domoj,
bonegaj asfaltitaj Soseoj, parkoj. La
kontrasto frapas nin draste. Kaj tion
ni spertas dum traveturo de kelkaj
kilometroj. Sur tiaj lokoj, kie — ni
pensas — e herbero ne povas vegeti,
¢e la stacidomo la uzbekaj loZantoj,
vestitaj en buntaj roboj atendas la
vagonaron kun amaso da grandaj
longecaj sukermelonoj. Dum kelkaj
minutoj, dum la vagonaro haltas,
formigas originala orienta foiro. Ni
kuradas tien kaj reen, maréandas,
car estas inde. Kaj fine ni ¢iuj pre-
madas inter la brakoj grandajn dol-
¢aromajn sukermelonojn. Ni guegas
la neniam viditan bildon. Klakadas
la fotoaparatoj. Tiel ni alvenis post
plena, tri tagnokta veturado al Tas-
kento. Ci tie la tempodiferenco estas
jam kvin horoj kompare al BudapeSto.

Estas frumatene, 30 minuto] post
la kvina, lati loka tempo. Nin atendis

en Mez-Azio

akeceptokomisiono de la Uzbeka Ami-
keca Asocio, kun la gvido de k-do
Bokov kaj la grupo de Uzbekaj espe-
rantisto] kun la gvido de k-do Polis-
¢uk, pri kiuj ni tuj konstatis, ke ili
bonege parolas Esperanton.

K-do Polid¢éuk komunikis al ni, ke
oni kunmetis por ni unu-semajnan
programon por prezenti al ni la vivon
de la Uzbeka Respubliko kaj dum tiu
semajno ni estos gastoj de la Respub-
liko. Nin surprizis la sciigo kaj ege
gojigis. Oni logigis nin en la luksa
hotelo ,,Rosija’”, kie ni ¢iuj ricevis
tute komfortajn apartamentojn. Venis
en la hotelon la Prezidantino de la
Amikeca Asocio, k-dino Sukorova,
¢arma uzbeka virino, kiu estis efek-
tive nia dommastrino. Si petis nin,
ke ni bone rigardu ¢ion kaj deziris,
ke ni fartu bone en Uzbekistano. Tuj
post la arano de niaj oficialaj aferoj
ktp., atitobusoj portis nin al urbori-
gardo. Ni povis vidi ankorau la sig-
nojn de la granda tertremo. Iuloke
ankoral oni metis la ruinojn per eks-
kavatoroj sur kamionojn kaj purigis
la lokojn de iamaj, ¢efe argilaj domoj.
Streta, vigla laboro ¢ie en la urbo.
La modernaj, bone konstruitaj domoj
apenaii suferis de la tertremo. Kelkaj
fendigoj, ripareblaj deformigoj estis
videblaj. Kion ni vidis en la rekonst-
ruado de TasSkento, tio superas ¢ian
imagon ! Cie en la urbo, sed precipe
en la ¢irkatiajo de la urbo nenombreble
multaj konstrulokoj. Tutaj stratoj,
kvartaloj, kvazati nova TaSkento
konstruigas. Jam de malproksime
signas tion la miloj de arganoj. Je
nia demando, kiel povas finance solvi
Taskento tiun grandiozan konstrua-
don, oni rakontis al ni, ke tuta Sovet-
unio helpas la urbon. Tutajn kvarta-
lojn, stratojn entreprenis konstrui la
diversaj respublikoj kaj urboj de
Sovetunio, sed tiel, ke ankal pri la
materialoj, masinoj, laboristoj, mon-
rimedoj ili zorgas.

Ni vizitis la fabrikon ,,Uzbekfilm”’,
kie oni arangis al ni prezentadon el la
plej novaj produktajoj. — Nia unua
renkontifo kun la taSkentaj logantoj,
laboristoj okazis en la kultursalonego
de la loka Tekstilkombinato, en kiu
laboras 20 000 gelaboristoj. Jam sur-
strate, antati la kulturdomo amaso
da homoj nin atendis aplatudante kaj
salutante. Inter iliaj vicoj ni — hun-
garaj esperantistoj — iris en la salo-
negon. Sekvis solenaj salutoj kaj
paroladoj flanke de la Partio, de Kom-
somol, de la sindikato de la fabriko.
Poste nacia popolensemblo arangis
kulturprogramon je nia honoro.

Ni havis okazon vidi dum tuttaga



ekskurso la novan socialistan urbon
Almalik, kun sia kuproercminejo kaj
kuprokombinato. Ni vidis tute moder-
nan, surfacan minejon de kuproerco,
kie ¢io estas altnivele automatigita,
kaj oni faras nenian pezan laboron per
homa forto.

En la tre moderna kulturdomo de la
kombinato oni arangis kulturprogra-
mon je nia honoro. Estis agrable vidi
sur la fasado de la kulturdomo la
hungaran nacian flagon. La megafo-
noj disatidigis en la parko de la kultur-
domo hungarajn popolkantojn kaj
dancmuzikon. — En Taskento ni
povis studi la konstantan ekspozicion
de popolmastrumado de Uzbekistano,
kiu_profunde efikis nin.

Cie dum nia veturado ni povis vidi
sur la kampoj la diligentan laboron
de la popolo. Cie trovigas bone flegitaj
kotonkampoj, gardene kulturitaj, iri-
gaciitaj pejzagoj, vinberejoj, frukto-
gardenoj. La blanka oro de Uzbekis-
tano jam maturigas. Riéan rikolton
£i promesas. Fendigas jam la juglan-
dograndaj burgonoj kaj elmontras
sian blankan enhavon. La sporadajn
maturajn burgonojn oni permane
kolektas, sed jam prete atendas la
kotonkombajnoj la plenan rikolton.
Super la kotonkampoj jam krozas la
aeroplanoj kaj aspergas la plantajon
per kemiajoj, kio rezultigas, ke la
plantoj post kelkaj tagoj faligos siajn
foliojn kaj tiel liberigas la vojo por
la masina rikolto. Por ni rava spek-
taklo.

En distanco de 35 km. de TaSkento
la hungaraj esperantistoj vizitis la
kotonproduktan kolhozon ,,Sverdlov”,
En la centro de la kolhozo inter arboj
estis stretita blanka tolo kun la sur-
skribo: ,,Hu8 kelipsis’’ — ,,Bonvenon”.
Kaj en la kulturdomo de la kolhozo
baldati ni partoprenis festan kunve-
non, kie ni prezentis kulturprograme-
ton. Cie ni parolis antaii la publiko
Esperante. La tradukon faris niaj
Uzbeka] esperantistoj. Poste la pre-
zidanto invitis nin por regalo. Kiam la
bonhumoro jam levigis al certa grado
pro la bongustaj trinkajoj, alvenis
kolhozknabinoj vestitaj en popol-
kostumoj kaj komencigis la dancado.
Niaj junuloj rapide lernis la popol-
dancojn kaj miksiginte kun la kol-
hozanoj, ili vigle dancis.

Oni honorigis la hungarajn espe-
rantistojn ankat per tio, ke ekde la
komenco de nia peratitobusa veturado,
la Taskenta milico donis al ni eskorton.
Iu juna, kara milicano, letitenanto
veturis antaii nia atitobuskolono kaj
certigis al ni liberan vojon. Li ornamis
la kroméaron de sia motociklo per
hungara kaj Esperanta flagetoj kaj per
latitaj signaloj donis averton pri nia
veno. Ni profunde interamikigis kun li.

La unua periodo de nia gastado fi-
nigis. Sekva celo estis la praurbo,
Samarkando, kiu stinas 350 km. sude
de Taskento. Je la natia matene ni
okupas niajn lokojn en la atitobusoj.
Ni 8vitas kaj malpaciencas. En ombro
estas almenati 40 Celsiusaj gradoj.
Fine ni povas ekveturi. Kiam nia
k-do Polis¢uk informas nin, ke ni

veturos la vojon, sur kiu ankorali
malmultaj gastoj veturis, nia scivo-
lemo strecigis. Kaj vere nia vojo estis
interesega. Ni povis vidi la gigantan,
naturotransformigan laboron de Sove-
ta Uzbekistano. Malproksimigante de
Taskent, pli kaj pli forrestas la bone
flegitaj kampoj, kaj kiam ni forlasas
la riveron Sir-Darja, dezertigas la ¢ir-
katiajo. Homo kaj besto jam de mal-
proksime evitas ¢i regionon. Nia vojo
trapasas la t. n. Malsatstepon. Nenie
estas eé signo de la vivo. La varmeco
estas sufoka. Ce la horizonto ni vidus
kvazat riverojn. Sed nun la fatamor-
gano ludas kun ni en la arda dezerto.
Tamen dekstre kaj maldekstre vidigas
ia vivo ! Tio jam ne estas fatamorgano.
Vere, homoj, masinoj svarmas en la
dezerto. Terskrapiloj glatigas la tere-
non, la brakoj de ekskavatoroj movi-
gas, fosas kanalojn. Sur nemezureblaj
terenoj jam estas preta la giganta
reto de surfacaj akvokondukiloj el
betono. Fore e¢ jam akvo brilas en ili.
Verdigas la ¢irkatajo. Ni vidas provi-
zoran argilkabanan vilagon. En gi
homoj, la konkerantoj de la Malsat-
stepo. Tom ene ni jam vidas konstrui-
gantajn murojn, turarganojn. Oni
konstruas la logejojn de sovhozo. En
aliajn oni jam translogigis kaj restis
orfaj la provizoraj argilkabanoj. Melo-
no, vinbero, fruktoj, kotono sur la
Malsatstepo! Al la nova stacidomo
aro da kamionoj portas la produkta-
jojn de la floranta stepo. Longaj
vagonaroj atentas la ordonon por
ekveturo. Pli kaj pli enpenetrante ¢i
tiun regionon, kvazat filmo rulijas
antaii niaj okuloj la transformigo.
Ni devojigas kaj inter fruktogarde-
noj, vinberejoj, graciaj familiaj domoj
atingas la centron de sovhozo ,,Pah-
takoe” (kotonrikoltanto). Sovetan kaj
hungaran standardojn flirtas la vento
sur la kulturdomo. Blovorkestro mu-
zikas. Centoj da sovhozanoj en bunte
koloraj vestoj nin atendas. RuZacapaj
pionirknaboj, knabinoj kun florbu-
kedoj nin salutas. Antat la abunda
tagmango nin salutis la partia sekre-
tario de la regiono, la direktoro de la
sovhozo. Ili alvokis la atenton pri la
tabloj ri¢e Sargitaj de la produktajoj
de la sovhozo. Mirinde éar nur antat
kvin jaroj ili deprenis la ¢irkaiiajon
disde la dezerto. La unuaj masinoj
kaj homoj aperis ¢i tie nur en 1962.
La rezulto estas vere admirinda.
Adiatiinte de la sovhozo jam pli
rapide 3angigas la pejzago. Komence
sekvas nur montetoj, sed baldaii ni
atingas la montaron Than-Shaj, Kkies
senarbaj lokoj atingas la 3000 metran
altecon. Veturante inter tiuj lokoj ni
baldat atingis la pordegon de Timur.
Gi estas vastiganta wvalo, kie Soseo,
rivereto kaj ankaii fervojo trapasas.
Ni proksimifas al Samarkando. De-
nove ni veturas inter bone kulturitaj
kampoj, sovhozoj. Gardenigas la pej-
zago. Nia veturado tra tiu &i teritorio
estis neniam forgesebla travivajo.
Post 350 kilometra veturo ni ag-
rable ripozis en la bonega hotelo
»Registan”. Tuj la postan tagon ni
traveturis la urbon. En la periferio

ni vizitis restajojn de historia, arta
arkitekturo. La observatorion de Ulug-
Bek, Kazica de Fumi, la mahometa-
nan tombejon Sah-i Zinda, la kolosan
ruinajon de la moskeo Bibi-Hanum,
kiun oni konstruis je la honoro de la
senindulga Hano Timur, pri kiu en
Uzbekistano estas konataj pli ol mil
legendoj, la faman palacon ,,Regis-
tan’’, kiu estis la centro de la mezepoka
Samarkando kaj kie estas la belegaj
Medresoj (mahometanaj altlernejoj),
la kreajon de la mezepoka, islama
arkitekturo, la matzoleon Gur-Emir,
kie Timur kaj lia filo kaj aliaj Timur-
idoj ripozas. Estas belegaj tiuj &i
artajoj.

Oni enprogramigis por la hungaraj
esperantistoj ankat la viziton de la
Samarkanda silkfabriko, kie el la
3200 laboristoj 2850 estas virinoj.
Ni trairis la teksejojn. Modernaj
madino] el la Germana Demokratia
Respubliko. Belegaj produktajoj el
originala silko kaj plastaj fadenoj.
La spektaklo ravis precipe la virinojn.

Uzbekistano krom la kotono havas
ankal alian oran valuton, la karakul-
3afon. Ni vizitis la Seiencan Esplorin-
stituton de la KarakulSafoj, unikan
en la tuta mondo. Oni rakontis al ni,
ke la karakulSafo nur tie fartas bone,
kie la mizera vegetajo devigas gin
vagadi almenat tage 40 km-ojn, por
paste satigi.

i-tage ni havis ankorati unu fab-
rikviziton. Ni iris en la Samarkandan
Teofabrikon. Gi aspektas prefere al
sanatorio. Ankati ¢1 tie nin akceptis
orkestro en la dekorita fabriko. La
sagaj masinoj pakas la teojn por en-
kaj eksterlando en 50 gramajn pake-
tojn. La maSinoj mem faras ankat la
skatoletojn.

Ankat nia Samarkanda programo
finigis. En eventoj, spertoj ni multe
gajnis en tiu & fora praurbo.

Ni vojagis reen al T'aSkento. En la
restoracio de ,,Rosija’’ nin atendis la
lasta tagmango en Uzbekistano.

Alvenis la malfacilaj minutoj de
adiatio. K-dino Sukorova kun kelkaj
anoj de la estraro de la Amikeca
Asocio estis inter ni. Si salutis nin,
kaj dankis, ke ni venis el tia fora lando.
Si esprimis sian konvinkon, ke ni
fartis bone en Uzbekistano, kaj ke ni
povis vidi, kiel vivas kaj laboras la
diligenta uzbeka popolo, kaj kion ili
faros en la estonto. Sed tio kondicas
la gardon de la paco. Varme mi dankis
en la nomo de la hungaraj esperantis-
toj la gastigadon. La programo, kiun
la uzbekaj amikoj kunmetis por ni,
estis ri¢a, multtavola kaj instrua. Ni
multe lernis kaj havos hejme okazon
multe paroli pri &i.

Kun é. 12 000 kilometra vojago la
hungaraj esperantistoj alvenis en
Budapesto kun multaj belaj memora-
joj. Ni vere gojas, ke de proksime ni
konatigis kun la vere ¢arma kaj dili-
genta uzbeka popolo. Ni vojagis sub
la devizo: ,,Honore al la 50-jara jubileo
de la Granda Oktobra Socialisma Revo-
lucio”. Kaj ni aldonas ankorat:
wHonoron al la brava, simpatia uzbeka
popolo!”’




Ldszlé TISZAI:

LA 600-JARA UNIVERSITATO

Antaii ses jarcentoj la hungara rejo Ludoviko la
Unua petis de la papo en Romo, ke li aprobu la fon-
don de universitato, ,,studium generale” en urbo Pécs.
Papo Urbano la Va baldaii, dumvoje al Romo en
Viterbo — Fkiu tiam apartenis al la Eklezia Stato —,
la 1-an de septembro 1367 subskribis éarton, en kiw li
aprobis la fondon de la universitato. La arkivo de
Vatikano eé hodiaw gardas tiun éi buleon, sed la éarto
de la rejo kaj ankaii lia letero al la papo bedatirinde
malaperis.

La universitato de Pécs apartenis al tiv grupo de
sStudium generale”, kiwj estifis en la sesdekaj jaroj
de la 14-a je.: en Krakovo en 1364, en Vieno en 1365
kaj en Pécs en 1367. Ciuj tri universitatoj estis fon-
ditaj dum la regado de la sama papo, Urbano la Va.
Finfine éiuj tri universitatoj restis mankhavaj. Pro
eksplicita rezervo de la papo mankis tiw fakultato,
kiw en tiw tempo estis taksita la plej grava, nome la
teologia fakultato. Tiun éi fakton kelkaj esploristoj
klarigas tiel, ke la papo estis franca kaj lin ligis for-
taj fadenoj al la Pariza Universitato Sorbonne, kaj la
papo volis garantii privilegion al tiw, kiam li malper-
mesis la instruon de teologio en la pli novaj universi-
tatoj.

Tial la ,,Universitas Quingqueecclesiensis” (latina
nomo de Pécs pri la tiam ekzistantaj kvin pregejoj)
estis malfermita nur kun jurscienca kaj filozofia
Jakuliatoj. Pri la profesoroj kaj studentoj restis nur
malmultaj indikoj. Plej multon ni scias pri la fama
itala profesoro Galvano de Bologna. Li estis ankai
la jura konsilisto de la universitata kanceliero, de
episkopo Vilhelmo.

Ede Petrovich, esploristo pri la mezepoka universi-
tato, baze de kelkaj indikoj supozas, ke en Pécs estis
instruataj ankaii medicinaj sciencoj. Inter la meze-
pokaj arkeologiaj memorajoj li ja trovis historieton,
kiu raportas pri tio, ke en la universitato du studenioj
diskutadis kaj fine interbatadis. Unu vundigis la
alian per tu akra ilo, kaj la tien amasifintaj studen-
toj donis diversajn konsilojn por kuraci la vunditon.
Guste pro tiuj konsiloj supozis kelkaj personoj, ke la
studentoj estis spertaj en la medicino.

Rilate la unuan hungaran universitaton estas anko-
ratl granda obskuro, éar dum la tempestaj jarcentoj
preskail éiwg skribaj memorajoj perdifis. Ekz. ni ne
scias precize eé tion, kie estis la domo de la universi-
tato. Sajnas esti plej probable, ke §i staris sur la loko
de la nuntempa kanonika arkivo, kaj en mezepok-
devena konstruajo, kiun oni malkonstruis en 1780,
estis la ,,Alma Mater” .

En la feiidala anarkio, disvastijanta post la morto
de Ludoviko la I-a (1382) kaj dum la regado de
Sigismundo (1387 —1437) la signifo de la universi-

DE PECS

La konstruajo de la kanonika arkivo

tato malgrandifis. Oni ne scias, §is kiam vivis la
universitato de Pécs kiel ,studium generale” kaj
kiam §i transformiis , Maior Schola” (mezler-
nejo). Krom la internaj kaiizoj ekzistis anka eksteray
cirkonstancoj, éefe la éiam pli proksimiganta turka
dandero. La plej lasta fidinda indiko datigas el 1402,
kiam estas menciita kiel studento de la universitato,
Lukaso, filo de Ladislao.

La fondigo de la universitato de Péecs anta 600
jaroj atestas, ke nia lando jam tiam atingis altan
gradon de la kulturo. Pro §ia kreo kaj iama famo ni
rajte povas esti fieraj, tar per §ia fondijo naskifis
la hungara supergrada instruado.

Ekde 1923 Pécs denove havas universitaton. Tiam
ekfunkciis Jia Scienca Universitato, kiuw nun havas
nur juran fakultaton, éar la medicina fakultato en
1953 farigis memstara universitato.

La Medicina Universitato de Pécs estas unu el la
centroj de la hungara medicina esplorlaboro. Ci tie

La moderna klintko de la Medicina Unaversitato

Ja funkcias la ununwra biofizika katedro en Hungario.
La Fkatedrojn de la wuniversitato gvidas internacie
famaj, Kossuth-premiitaj sciencistoj.

Nun konstriijas en Pécs la nova wuniversitata
kvartalo. Jam funkcias la grandioza, 400-lita kliniko,
plej bela kliniko de Mez-Eiiropo. Gis 1970 estos

La lojantoj de urbo Pécs per intimaj Jfestoj rememo-
ris pri la sescent- jara jubileo de la universitato La]

samtempe de la hungara supera instruado. Tm]n ét

preta. anlait la moderna kolegio por 400 studentoj.

festojn anime partoprenis éiuj amikoj de la éarma
sudhungarlanda wrbo Pécs, kaj homoj, kiuj jojas pri
éiu grava evento de la kulturo, kie ajn §i okazu.

TRI HUNGARAJ PIANISTOJ

Estas homoj, kiuj opinias, ke la
muzikaj konkursoj ne servas la
veran kaj valoran muzikkulturon.
Aliaj diras, ke guste la muzikaj
konkursoj estas bonaj rimedoj
por ekkoni la eksterordinarajn
muzikajn talentojn.

Ni pensas: la vero trovigas en
la. mezo — en multaj okazoj
eminentaj muziktalentoj aperis
kiel rezulto de muzikaj konkursoj;
kontratie ekzistas vere altnivelaj
pianistoj, violinistoj ktp., kiuj ne
sukcesus atingi bonajn rezultojn
en konkursoj.

La tri plej konataj kaj plej
talentaj hungaraj pianistoj, pri
kiuj mi skribos sube, pruvas la
opinion, kiun mi menciis plej
unue: ¢&uj tri altiris la atenton
de la muzikaj fakuloj dum muzi-
kaj konkursoj.

Unu el la plej fruaj muzikaj
konkursoj de la 20-a jarcento estis
arangita en Budapest, éefurbo
de Hungario, en 1933. Budapest
estis jam tiutempe mondfama kaj

konata centro de koncertoj, tiu
de la prezentadoj de la mondko-
nataj muzikartistoj de la mondo.

Dum tiu & konkurso, kiu estis
dedicata al la arto kaj al la verkoj
de Ferenc Liszt, juna hungara
knabino atingis grandan sukceson
per prezentado de komponajoj de
Liszt, precipe de la granda piano-
koncerto en KEs-majora; Annie
Fischer estis 8ia nomo. Si gajnis
la unuan premion kaj post nelon-
ge 8ia nomo farigis konata éie kie
trovigis muzikamantoj, kiuj volis
audi valoran muzikon, valoran
prezentanton.

Annie Fischer vizitis de tiu
tempo la tutan mondon, kaj &ie
8i akiris honoron por Hungario
kaj gia muzikkulturo. La ler-
nantino de Arnold Székely kaj
Ern6 Dohndnyi ankalii nuntempe
estas nomata unu el la plej atiten-
tikaj interpretantoj de la verkoj
de Schumann kaj Liszt. ‘

Dum la sama konkurso, kie
Annie Fischer estis la plej unua,
alia juna hungara pianisto ricevis
premion ka] atingis bonvolan
atenton. Lajos Hernddi farigis



ankal post ne longa tempo kona-
ta pianisto kaj havis eblon pian-
iudi en la plej foraj landoj Kkaj
urboj de la mondo. Li estis dis-
Ciplo de Bela Bartok kaj Erno
Dohnanyi, sed poste en Berlin
ankali de Arthur Schnabel. —
Lajos Hernadi estas de post la
liberigo de Hungario, ekde 1945
profesoro de la Muzika Altlernejo
de Budapest. Lian efikan instrua-
don pruvas la fakto, ke multaj el

Miklos SZILAG YI—Imre KAd AR

liaj lernantoj gajnis premiojn en
internaciaj muzikaj piano-kon-
kursoj. Li estas altoro de multaj
muzikfakaj artikoloj kaj eldoninto
de grandnombraj pedagogaj ver-
koj.

Ankal la artista kariero de
Imre Ungar komenci@is dum in-
ternacia muzika konkurso. En
1932 en Varsovio je la fino du
pianistoj atingis la necesan nom-
bron de punktoj por esti unuaj

premiitoj: la hungaro Imre Ungar
kaj la soveta Aleksandr Unjinskij.
La komisiono tiam decidis doni
du unuajn premiojn en tiu ¢&i
konkurso. La hungara pianisto
do ricevis la unuan premion.

Jam tre frue, en sia ago de tri
jaroj Imre Ungar perdis sian
vidkapablon; depost tiu tempo ii
estas blinda. Sed jam la Var-
sovia konkurso montris, ke el
arta vidpunkto li atingas la nive-
lon de la vidantaj pianistoj. Kaj
tiel estas e hodial.

Li estas bona esperantisto. Mia-
opinie ne tre ofte okazas, ke
mondfama pianisto estu tiel fer-
vora, arda kaj entuziasma adepto
de Esperanto, kiel Imre Ungar
Jen plia katizo, ke ni alte taksu
ne nur lian arton, sed ankal lian
lioman sintenon kaj kvalitojn kiel
samideano.

La Hungara Popola Respubliko
taksas alte la artan kaj samtempe
politikan rolon de siaj artistoj.
La menciitaj tri pianistoj ricevis
multajn distingojn, inter ih la
plej altan ordenon de la hungara
§tato — la Kossuth-premion. Tio
montras, ke iha laboro, ilia arto
phfortigas ne sole nian 8taton, sed
ankali gian humanisman celon:
la pacon por la tuta homaro.

Lajos LESZNAI

LA DEVENO DE LA HUNGARARO

Estas okulfrape por €iu, kiuparolas iun
Elropan lingvon, ke lahungara mal-
similas la germanan, slavan kaj la
rumanan lingvojn. La sistemo de §ia
konjugacio kaj deklinacio haVas alian
karakteron, §i ne uzas prepoziciojn
por esprimi adverbajn rilatojn, ne
konas la genron. Estas do facile fari
la konkludon, ke la hungara lingvo
ne havas parencojn en Edlropo, al-
menal inter la lingvoj, kiuj apartenas
al iu el la plej grandaj lingvofamilioj
kiel la slava, germana, romana. Pre-
zentigas do la demando: kie vivas la
parencaj popoloj de la hungararo ?
Kiarri la prauloj de la hungaroj ape-
ris en la 9a kaj l10a jarcentoj en la
orienta duono de Eliropo kaj per mili-
tiroj tenis en konstanta timo la po-

polojn vivantajn en la najbaraj teri-
torioj, ili estis konsideritaj, kiel idoj
de la liunoj. La hunoj vivis nome i
tie en la Karpat-baseno kelkajn jar-
centojn pli frue kaj havis same bata-
leman karakteron, kiel la hungaroj.
Por pruvi la parencecon de tiuj €i
du popoloj, la samtempuloj en siaj
kronikoj aludis al la batalemo, sama
vivmaniero de ambal popoloj. Kaj
tiu opinio tenis sin dum jarcentoj.
En la jaro 1770 aperis lingvistika
studo de Jdnos Sajnovics (Jano$§ Saj-
novic), en kiu la alitoro deklaris sian
tute novan opinion. Li pruvis, ke la
hungaroj estas la parencoj de la lap-
onoj kaj finnoj (popoloj vivantaj sur la
Skandinava duoninsulo). De tiu tempo
pli kaj pli da fakuloj akcentis la paren-

cecon de la lingvoj hungara, finna,
vogula, ostjaka, estona, lapona Kktp.
¢i tiu parenceco signifas ankal tion,
ke la hungara lingvo en la frua periodo
de sia historia evoluo estis identa kun
€i tiuj lingvoj.

La parenceco de la lingvoj generale
signifas ankal la parencan interrilaton
de la koncernaj popoloj. Do kiam ni
parolas pri la deveno de iu popolo,
tiam ni sekvas la historion de la ling-
vo. La vortoj de la lingvo gardas ja
la memorajojn de la pasintaj eraoj
e€ tiam, se ne ekzistas alia memorajo
postrestinta el la sama epoko.

Kiamaniere konstatas la kompara
lingvistiko la parencecon de la ling-
voj ? La lingvistiko esploras, komparas
la vortojn kaj gramatikajn elemen-



